
“TEMIR YOʻL TRANSPORTIDA MHXSNI 
JORIY ETISHNING AHAMIYATI VA MILLIY 

STANDARTLAR BILAN TAQQOSLAMA TAHLILI”
Babaxalov Norboʻta Eshnazarovich

iqtisodiyot fanlari doktori (DSc)
“Oʻzbekiston temir yoʻllari” AJ da moliya va
iqtisodiy masalalari boʻyicha maslahatchisi

Email: babakhalov65@bk/ru

Annotatsiya: Bozor iqtisodyoti sharoitida faoliyat yuritayotgan har bir korxona zamon talablariga moslashib boradi. Bunda 
rivojlangan mamlakatlar tajribasidan foydalangan holda rivojlanish mehanizmlari ishlab chiqiladi. Ushbu maqolada 
respublikamizda moliyaviy hisobning xalqaro standartlariga (MHXS) oʻtish jarayonlari hamda bu jarayonda amalga 
oshirilgan ishlar haqida ma'lumotlar keltirib oʻtilgan.

Kalit soʻzlar: Temir yoʻl, transformasiya, bozor iqtisodiyoti, xarajatlar, moliyaviy hisobot, asosiy vositalar, amortizasiya.

Abstract: Every enterprise operating in the conditions of the market economy adapts to the requirements of the times. 
Development mechanisms will be developed using the experience of developed countries. This article provides information 
on the processes of transition to international financial accounting standards (IFRS) in our republic and the work carried 
out in this process.

Key words: Railway, transformation, market economy, costs, financial reporting, fixed assets, depreciation.

Аннотация: Каждое предприятие, работающее в условиях рыночной экономики, адаптируется к требованиям 
времени. Механизмы развития будут разрабатываться с использованием опыта развитых стран. В данной статье 
представлена информация о процессах перехода на международные стандарты финансовой отчетности (МСФО) 
в нашей республике и проводимой в этом процессе работе.

Ключевые слова: Железная дорога, трансформация, рыночная экономика, затраты, финансовая отчетность, 
основные средства, амортизация.

K I R I S H
Hozirgi kunga kelib, temir yoʻl transporti har tomonlama rivojlanib bormoqda. Bunda nafaqat texnologik 

jixatdan rivojlanish, balki iqtisodiy-moliyaviy va boshqaruv strukturasidagi modernizasiyalashuv ham 
bosqichma-bosqich amalga oshirilmoqda. Ma’lumki, temir yoʻl transportiga doimiy ravishda turli shakl va 
hajmdagi investisiyalar yoʻnaltiriladi. Investision faoliyat murakkab jarayon sanalib, har tomonlama manfaatli va 
qonunchilik talablari doirasida amalga oshirilishi hamda texnik-iqtisodiy asoslar boʻyicha oʻzlashtirilishi lozim. 
Xorijiy investorlarni jalb etishda zamonaviy standartlar asosida ishlab chiqilgan moliyaviy hisobotlar muhim 
ahamiyat kasb etadi. Zero, umumiy qarashlarga ega boʻlgan hisobotlarni oʻrganish va tahlil etish, eng avvvalo, 
vaqtdan samarali foydalanish hamda hujjatlar integrasiyasini soddalashtirish kabi natijalarni yuzaga chiqaradi. 
Ana shu jihatlar MHXSga asoslangan milliy standartlarga boʻlgan ehtiyojning oshib borishiga bevosita sabab 
boʻlmoqda.

M A V Z U G A  O I D  A D A B I Y O T L A R  T A H L I L I
Ma’lumki, Oʻzbekiston Respublikasi Prezidenti Sh.M.Mirziyoevning 10.10.2023 yilda tasdiqlangan 329-

sonli « Oʻzbekiston Respublikasi temir yoʻl transporti sohasini tubdan isloh qilish chora-tadbirlari toʻgʻrisida» gi 
qaroriga muvofiq sohada keng islohotlar olib borilmoqda. Transformasiya jarayonini tashkil etish, ishlab turgan 
tizimni tubdan yangilash oʻz-oʻzidan boʻlib qoladigan jarayon hisoblanmaydi. Temir yoʻl transporti sohasini 
isloh qilish, sogʻlom raqobat muhitini yaratish, sohaga xususiy sektorni keng jalb qilish, biznes jarayonlarini 



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y
YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz406

2025-yil, avgust.  № 8-son.

raqamlashtirish, boshqaruvning zamonaviy usullarini joriy etish hamda respublikaning tranzit salohiyatidan 
samarali foydalanish maqsadida temir yoʻl transporti sohasini bosqichma-bosqich isloh qilishning ustuvor 
vazifalari belgilab berildi [1].

Ana shunday vazifalardan biri,  tashish xizmatlari bozorida raqobatni shakllantirish va jozibador investisiya 
muhitini yaratish orqali tashish jarayonlariga xususiy investisiyalarni jalb qilish hisoblanadi.

Bu jarayonda, temir yoʻl sohasini transformasiya qilish va raqamlashtirish ishlarini jadallashtirish, xizmatlar 
koʻrsatish jarayonining uzluksizligi, sifatliligi, barqarorligi va ishonchliligini ta’minlash zaruriyati yuzaga keladi.

Raqobatbardosh jamiyatni barpo etishda korxonalarining moliyaviy holatini mustahkamlash, yoʻlovchi va 
yuk tashishda tannarx va xarajatlarni kamaytirish, operasion samaradorlikni ta’minlash borasida hisobdorlik va 
ragʻbatlantiruvchi muhitni yaratish muhim axamiyat kasb etadi. 

Shuningdek, temir yoʻl xizmatlarini koʻrsatishda iqtisodiy va moliyaviy salohiyati yuqori boʻlgan yoʻnalish 
va sohalarga mustaqil rivojlanish, shu jumladan mahalliy va xalqaro moliya bozorlariga chiqish hamda davlat 
koʻmagisiz kredit resurslarini jalb qilish uchun imkoniyat yaratish hamda temir yoʻl sohasidagi davlat ulushi 
mavjud kompaniyalarda korporativ boshqaruv tizimini tubdan yaxshilash, sohaga malakali xorijiy menejerlar va 
mutaxassislarni jalb qilish kabi vazifalar yuklatildi.

Ushbu vazifalarni bajarishda tizimning modernizasiyalashuvi,  axborotlarning ishonchli va tez etkazib 
berilishi, jarayonlarning halqaro standartlar asosida amalga oshirilishi katta ahamiyat kasb etadi. Ma’lumki, 
Oʻzbekiston Respublikasi Prezidenti Sh.M.Mirziyoevning 2020 yil 24 fevraldagi PQ 4611-son “Moliyaviy 
hisobotning xalqaro standartlariga oʻtish boʻyicha qoʻshimcha chora tadbirlar toʻgʻrisida”gi qarori qabul qilingan 
[2]. Korxonalarda moliyaviy hisobotning halqaro standartlari asosida hisobot yuritish orqali investisiyalarni 
jalb qilish samaradorligini oshirishga, zamonaviy va kompleks hisob siyosatini yuritish, aniqliq va shaffoflikni 
ta’minlashda oʻz oʻrniga ega. Bu esa transformasiya jarayoni amalga oshirilayotgan temir yoʻl transporti uchun 
eng dolzarb masalalardan biri sifatida qarala boshlandi.   

Bu qarorda bir qancha bajarilishi belgilab oʻtilgan vazifalar keltirib oʻtilgan. Ushbu qarorga muvofiq 
aksiyadorlik jamiyatlari, tijorat banklari, sugʻurta tashkilotlari va yirik soliq toʻlovchilar toifasiga kiritilgan yuridik 
shaxslar MHXS asosida buxgalteriya hisobi yuritilishini tashkil etish va moliyaviy hisobotni MHXS asosida 
tayyorlashlari lozim.   Bu jarayonda korxonalarni malakali mutahassislar bilan ta’minlash zaruriyati yuzaga 
keladi.

MHXS sohasida mutaxassislarni tayyorlash boʻyicha jahonning muvaffaqiyatli tajribalarini ommalashtirish, 
shu jumladan buxgalteriya hisobi va audit sohasida qayta tayyorlash va malaka oshirish boʻyicha nodavlat ta’lim 
tashkilotlarini hamda sohaga oid oliy ta’lim muassasalarining oʻquv dasturlarini bosqichma-bosqich xalqaro 
akkreditasiyadan oʻtkazish boʻyicha ishlar tashkil etilishi koʻzda tutilgan.

Bunda rivojlangan davlatlarning ilgʻor tajribasi asosida oʻquv jarayonining sifatini, imtihonlarni oʻtkazish va 
natijalarini baholashning shaffofligini ta’minlovchi MHXS boʻyicha sertifikat-lashning samarali tizimini joriy etish 
vazifasi hamon dolzarbligini saqlamoqda.  

Hozirgi kunga kelib, buxgalteriya hisobining milliy standartlarini MHXSga muvofiq uygʻunlashtirish, 
bakalavriat ta’limi yoʻnalishlari va magistratura mutaxassisligidagi «Buxgalteriya hisobi» va «Audit» fanlari 
boʻyicha MHXSni chuqur oʻrganishni nazarda tutuvchi yangilangan oʻquv dasturlarini ta’lim jarayoniga joriy etish 
va  xalqaro akkreditasiyadan oʻtkazish va boshqa bir qator vazifalar bosqichma-bosqich amalga oshirilmoqda.

MHXSda ish jarayonlarini tashkil etish korxonalar iqtisodiy samaradorligini oshirishda muhim ahamiyat 
kasb etadi. 

Hususan, MHXS - hamma uchun global standart, ikkinchidan, bozorlarga ishonchni oshirish, uchinchidan, 
investor ishonchi uchun muhim, toʻrtinchidan, keng doirada taqqoslash imkoniyati bor.

Bundan tashqari, MHXS standartlari umumiy moliyaviy tilda gaplashish orqali ishonchni mustahkamlaydi 
hamda global biznesni soddalashtirishga teng sharoit yaratadi.

MHXSga oʻtishni jadallashtirish orqali xorijiy investorlarni zarur axborot muhiti bilan ta’minlash va xalqaro 
moliya bozorlariga kirish imkoniyatlari kengaytiriladi, shuningdek, hisob va audit sohalari mutaxassislarini 
xalqaro standartlar boʻyicha tayyorlash tizimi takomillashtiriladi.

Mazkur qaror ijrosini ta’minlash maqsadida Iqtisodiyot va moliya vazirligi MHXSni joriy etish boʻyicha 
vakolatli organ sifatida MHXSni amaliyotga qoʻllash jarayonini muvofiqlashtirish maqsadida MHXS Fondi bilan 
MHXS hujjatlarini davlat tiliga tarjima qilish huquqini olish uchun bitim imzoladi.

Bu ishlar samarasi oʻlaroq,  62 ta MHXS hujjati davlat tiliga tarjima qilinib, bugungi kunda korxona va 
tashkilotlarda Oʻzbekiston Respublikasi hududida qoʻllash uchun tan olingan moliyaviy hisobotning xalqaro 
standartlari va unga tushuntirishlar matni (2022-yil 9-dekabr, roʻyxat raqami: 3400) asosida buxgalteriya hisobi 
tashkil etilib, moliyaviy hisobotlarini tayyorlab kelinmoqda.

2024 yil davomida 20 dona buhgalteriya hisobining milliy standartlari (BHMS) yangi tahrirda ishlab chiqildi. 
Shulardan, 4 dona milliy standartlar MHXS ga uygʻunlashtirildi. 



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz 407

2025-yil, avgust.  № 8-son.

1-jadval. 2024 yil davomida Moliyaviy hisobning halqaro standartlariga (MHXS)  uygʻunlashtirilgan holda 
tahrirlangan buhgalteriya hisobining milliy standartlari (BHMS) [3]

Yangi tahrirda ishlab chiqilgan BHMS MHXS ga uygʻunlashtirilgan standartlar

 1-sonli BHMS “Moliyaviy hisobotni taqdim etish va hisob 
siyosati”  (2024 yil 6-avgust, 
r/r. 3544);

1-son “Moliyaviy hisobotni taqdim etish” 
 (IAS 1)

 5-sonli BHMS “Asosiy vositalar”,(2024 yil 9-avgust, r/r. 3546); 16-son “ Asosiy vositalar ” (IAS 16)

 22-sonli BHMS “Chet el valyutasida ifodalangan aktivlar va 
majburiyatlarning hisobi”  (2024 yil 19 dekabr, r/r. 3587);

21-son “Valyuta kurslaridagi oʻzgarishlarning ta’sirlari” 
(IAS 21)

9-son BHMS “Pul oqimlari toʻgʻrisidagi hisobot” (27.12.2024 
yil, r/r. 3592)

7-son “Pul mablagʻlari harakati toʻgʻrisidagi hisobot” 
(IAS 7)

Koʻrinib turibdiki, MHXS ga oʻtish Oʻzbekiston Resrublikasi hukumati oldida turgan muhim vazifalardan biri 
sifatida qaralmoqda. Bugungi kunga kelib, deyarli barcha halqaro standartlarning oʻzbek tiliga tarjima qilinib, 
bosqichma-bosqich ravishda korxonalar faoliyatida aks ettirilayotgani ham bajarilayotgan ishlar koʻlamini qay 
darajada keng ekanini koʻrsatib beradi.  

T A D Q I Q O T  M E T O D O L O G I YA S I
Tadqiqot davomida tahlil va sintez, tanqidiy yondashuv, monografik kuzatuv, iqtisodiy tahlil, statistika va 

buxgalteriya hisobi usullaridan foydalanildi.  

T A H L I L  V A  N A T I J A L A R
Tahlil jarayonida milliy va halqaro standartlar oʻrtasidagi farqlar taqqoslandi. Bunda asosiy urgʻu temir 

yoʻl transportida MHSS ni joriy etishda yuzaga kelayotgan bir qator muammolarga qaratildi. Hususan,  IAS 16 
[4] va BHMS 5 [5] standartlari bir qarashda oʻxshash boʻlib koʻrinsa-da, ular oʻrtasida muhim farqlar mavjud. 
Ya’ni bu standartlarda oʻrganishning asosiy ob’ekti sifatida asosiy vositalar va ularni hisobotda tan olinishi, 
ishlatilishi hamda qadrsizlanishi kabi jarayonlar qaraladi. Standartlar oʻrtasidagi farqlar, asosan, xalqaro va 
milliy muhitdagi talab va ehtiyojlardan kelib chiqadi. Quyidagi tahlil ularning mohiyati, amaliyotdagi ta’siri hamda 
Oʻzbekistondagi joriy holat asosida ishlab chiqilgan.

Amal qilish doirasi va qoʻllash sohasi
IAS 16 xalqaro darajada tan olingan boʻlib, transmilliy korporasiyalar, xalqaro moliya tashkilotlari va 

investorlar uchun ishonchli va shaffof hisobot berish imkoniyatini yaratadi. BHMS 5 esa, Oʻzbekiston ichki 
bozori va milliy qonunchilikka moslashtirilgan boʻlib, koʻproq soddalashtirilgan va mahalliy amaliyotlarga 
yaqinlashtirilgan yondashuvni aks ettiradi.

Qiymat baholash va qayta baholash
IAS 16 da korxonalar boshlangʻich baholashdan soʻng aktivlarni yoki tanlangan «asosiy qiymat» yoki «qayta 

baholash» modeliga asosan baholash imkoniga ega. Qayta baholash modeli orqali aktivning bozor qiymati 
muntazam ravishda yangilanib, toʻliq koʻrsatilishi ta’minlanadi. BHMS 5 da esa qayta baholash tushunchasi 
cheklangan shaklda kiritilgan va aniq uslublardan koʻra umumiy qoidalar ustun turadi.

 Amortizasiya va komponentli yondoshuv
IAS 16 da aktiv tarkibidagi har bir katta va ahamiyatli qism alohida hisobga olinib, uning foydalilik muddati 

va amortizasiyasi hisoblanadi. BHMS 5 da esa, bu komponentli yondashuv toʻliq shaklda aks ettirilmagan, 
natijada ayrim hollarda notoʻliq amortizasiyalash mumkin. Masalan: temir yoʻl transportida yuqori narxdagi 
lokomotivlar hizmat koʻrsatadi. Ushbu transport vositalari uchun ehtiyot qismlar narxlari xam oʻz navbatida 
yuqori boʻladi. Ammo eskirish muddatlari turlicha boʻlishi mumkin. Bu esa ushbu xolatda tushunmovchiliklar 
yuzaga keltirib chiqarishi mumkin. Ana shu kabi xolatlar MHXS da  chuqurroq yoritib berilgan. 

Amortizasiya boshlanishi: IAS 16ga koʻra amortizasiya aktiv foydalanishga topshirilgan paytdan boshlanadi, 
BHMS 5da esa bu balansga qabul qilingan paytdan boshlanadi.

Impairment (qiymatni pasaytirish yoki qadrsizlanishi)
IAS 36 [6] standarti bilan bogʻliq holda IAS 16 da aktivning qiymati pasayganda uning amaldagi qiymatini 

aniqlab, qayta tiklash yoki tan olish mexanizmlari mavjud. BHMS 5 da esa bu masala alohida normativ bilan 
tartibga solinmagan, natijada turli korxonalarda amaliyotda turlicha yondashuvlar kuzatilishi mumkin.

Xisobot berish va ochiqlik darajasi
IAS 16 da aktivlar boʻyicha keng qamrovli ochiqlik talab etiladi: aktivlar sinflari boʻyicha ma’lumotlar, 

amortizasiyaning usullari, foydalilik muddati va boshqa aniq detallar toʻliq ochib berilishi lozim. BHMS 5 da esa 
bu talablar kamroq detallashtirilgan, ya’ni soddlashtirilgan hisobot shakliga asoslangan.

IAS 16 va BHMS 5 oʻrtasidagi tahlildan ma’lum boʻladiki, xalqaro standartlar toʻliqroq va ilgʻor metodologiyaga 
ega boʻlib, keng qamrovli hisobot va foydali ma’lumot taqdim etishga qaratilgan. BHMS 5 esa mahalliy amaliyotga 
yaqin, soddalashtirilgan formatda ishlab chiqilgan.

Tahlillarimiz shuni koʻrsatdiki, Buxgalteriya hisobi sohasidagi qonunchilikni tizimlashtirish, MHXS asosida 
moliyaviy hisobotlarni taqdim etishi belgilangan tashkilotlarda MHXSni qoʻllash chora-tadbirlarini belgilanishi 
natijasida quyidagi natijalarga erishiladi:

- buxgalteriya hisobi tizimidagi normativ-huquqiy hujjatlarni qayta koʻrib chiqish orqali, ularni bugungi 
kundagi amaldagi normalarga muvofiqligi ta’minlanadi hamda global miqyosida xalqaro talablarning oʻzgarishlari 
qamrab olinadi.

- MHXSga oʻtishni jadallashtirish orqali xorijiy investorlar ishonchi va oqimining ortishiga, mahalliy 
kompaniyalarning xalqaro bozorlarga chiqishiga, moliyaviy ma’lumotlarning taqqoslanuvchanligi imkoniyati 
ta’minlanadi;

- kichik va oʻrta tadbirkorlik sub’ektlarning moliyaviy hisobotlari milliy standartlar asosida tuzilib, ularning 
hisob tizimining toʻgʻri va haqqoniy aks ettirilishi, aktivlarini adolatli qiymatda baholanishi, natijada majburiyatlar, 
jumladan soliqlarni toʻgʻri hisoblanishi va toʻlanishi ta’minlanadi.

- buxgalteriya hisobi sohasida xalqaro darajadagi bilimga ega mutaxassislar tayyorlanadi, yoshlarning 
ushbu kasbga qiziqishi ortib, ish bilan bandlik ortadi.

- professional buxgalterlar ta’limning xalqaro standartlariga muvofiq darajali va modulli yondashuvga 
asoslangan kasbiy sertifikatlashtirishning yangi milliy tizimi joriy etiladi.

- investorlarning axborot ehtiyojlarini qondiradigan qarorlar qabul qilishda foydali boʻlgan, global miqyosda 
taqqoslanadigan barqarorlik bilan bogʻliq ma’lumotlarni olishlari uchun investor va kompaniyalar oʻrtasida 
muloqotni yaxshilashga moʻljallangan barqarorlik standartlari joriy etiladi.

- respublika hududida buxgalterlar va auditorlar uchun Professional buxgalterlarning xalqaro odob-axloq 
kodeksi keng va toʻliq joriy etiladi.

- MHXS asosida buxgalteriya hisobini yuritish va moliyaviy hisobotni tayyorlash lozim boʻlgan tashkilotlar 
uchun amaldagi MHXSni joriy etish jarayonini muvofiqlashtirish va metodologik ta’minlash bilan bogʻliq  
masalalari hal etiladi.

- tadbirkorlik sub’ektlari tomonidan taqdim etilgan yillik moliyaviy hisobotni yigʻishni va saqlashni 
ta’minlaydigan ochiq elektron ma’lumotlar bazasi Yagona hisobotlar tizimi negizida shakllantiriladi hamda taqdim 
etiladigan moliyaviy hisobotlar sifatining tashqi monitoringini oʻtkazish va koʻrib chiqish tartibi ishlab chiqiladi 
shuningdek, oʻzaro axborot almashinuvi yoʻlga qoʻyiladi, bu esa moliyaviy hisobotlarning sifatini oshiradi.

X U L O S A  V A  T A K L I F L A R 
Hulosa qilib aytganda, buxgalteriya hisobi sohasini tizimlashtirish, Moliyaviy hisobotning xalqaro 

standartlariga (MHXS) oʻtishni ragʻbatlantirish va tadbirkorlik sub’ektlarining MHXSga oʻtishi uchun qoʻshimcha 
shart-sharoitlar yaratish, moliyaviy hisobotning tashqi sifat nazorati tizimlarini takomillashtirish, shuningdek, 
buxgalterlar va auditorlar kasbining huquqiy maqomi va nufuzini mustahkamlash, ularning kasbiy odob-axloq 
talablariga rioya qilishi, buxgalterlik va auditorlik xizmatlari sifatini xalqaro standartlar asosida ta’minlashi, 
buxgalteriya hisobi va audit sohasini raqamlashtirish orqali rivojlantirish bugungi kunda eng dolzarb masalalardan 
biri sifatida e’tirof etiladi. Ushbu jarayonlarni imkon qadar tez va samarali tashkil etish, korxonalar faoliyatini 
rivojlantirish va  axborotlar etkazilish jarayonlarini tubdan isloh etishning muhim yoʻnalishlaridandir. 

Foydalanilgan adabiyotlar roʻyxati
1.	 Ўзбекистон Республикаси Президентининг 2023 йил 10 октябрдаги « Ўзбекистон Республикаси темир йўл 

транспорти соҳасини тубдан ислоҳ қилиш чора-тадбирлари тўғрисида» ги 329-сонли қарори
2.	 Ўзбекистон Республикаси Президентининг 2020 йил 24-февралдаги «Молиявий ҳисоботнинг халқаро 

стандартларига ўтиш бўйича қўшимча чора-тадбирлар тўғрисида»ги ПҚ-4611-сон Қарори.
3.	 Ўзбекистон Республикаси Иқтисодиёт ва молия вазирлиги ҳисоботи. Бухгалтерия ҳисоби ва Аудиторлик 

фаолияти соҳасида 2024 йилда эришилган натижалар. 
4.	 IAS 16  «Асосий воситалар» - Бухгалтерия ҳисобининг ҳалқаро стандарти.
5.	 БҲМС 5 «Асосий воситалар»  - Бухгалтерия ҳисобининг миллий стандарти.
6.	 Международные стандарты финансовой отчетности: Издание на русском языке.-М: “АСКЕРИ-АССА”, 2016.

